
ЭРҮҮЛ МЭНДИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ
1 дүгээр зүйл.Эрүүл мэндийн тухай хуулийн дараах зүйл, хэсэг, заалтыг доор дурдсанаар өөрчлөн найруулсугай:
1/3 дугаар зүйлийн 3.1.5 дах заалт:
“3.1.5."эмнэлгийн мэргэжилтэн" гэж Эрүүл мэндийн ажилтны тухай хуулийн 4.1.2-т заасныг;”
2/3 дугаар зүйлийн 3.1.6 дах заалт:
“3.1.6."эрүүл мэндийн ажилтан" гэж Эрүүл мэндийн ажилтны тухай хуулийн 4.1.1-т заасныг;”
3/3 дугаар зүйлийн 3.1.20 дах заалт:
3.1.20."эмнэлгийн бусад мэргэжилтэн" гэж Эрүүл мэндийн ажилтны тухай хуулийн 4.1.3-т заасныг”
2 дугаар зүйл.Эрүүл мэндийн тухай хуулийн Зургадугаар бүлэг. Эрүүл мэндийн ажилтны эрх, үүрэг, нийгмийн баталгаа бүлгийг бүхэлд нь хүчингүй болсонд тооцсугай.
3 дугаар зүйл.Энэ хуулийг Эрүүл мэндийн ажилтны тухай хууль хүчин төгөлдөр болсон өдрөөс эхлэн дагаж мөрдөнө.             

ЭМНЭЛГИЙН ТУСЛАМЖ, ҮЙЛЧИЛГЭЭНИЙ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

1 дүгээр зүйл.Эмнэлгийн тусламж, үйлчилгээний тухай хуульд дор дурдсан агуулгатай дараах зүйл, хэсэг, заалт нэмсүгэй:
1/2 дугаар зүйлийн 2.3 дах хэсэг:
“2.3.Эрүүл мэндийн ажилтны эрх зүйн байдлыг Эрүүл мэндийн ажилтны тухай хуулиар зохицуулна.” 

2 дугаар зүйл.Эмнэлгийн тусламж, үйлчилгээний тухай хуулийн Тавдугаар бүлэг. Эмчийн эрх, үүрэг бүлгийг бүхэлд нь хүчингүй болсонд тооцсугай.

3 дугаар зүйл.Энэ хуулийг Эрүүл мэндийн ажилтны тухай хууль хүчин төгөлдөр болсон өдрөөс эхлэн дагаж мөрдөнө.             

СЭТГЭЦИЙН ЭРҮҮЛ МЭНДИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

1 дүгээр зүйл.Сэтгэцийн эрүүл мэндийн тухай хуулийн дараах зүйл, хэсэг, заалтыг доор дурдсанаар өөрчлөн найруулсугай:
1/3 дугаар зүйлийн 3.1.20 дах заалт:
“3.1.20.“сэтгэцийн эмгэгтэй хүнд тусламж, үйлчилгээ үзүүлдэг эмч, эрүүл мэндийн бусад ажилтан” гэж Эрүүл мэндийн ажилтны тухай хуулийн 4.1.1-д заасныг;”
2/9 дүгээр зүйлийн 9.1 дэх хэсэг:
“9.1.Хүн амд сэтгэцийн эрүүл мэндийн тусламж, үйлчилгээ үзүүлэх эрүүл мэндийн байгууллага, эмнэлгийн мэргэжилтэн нь Эрүүл мэндийн ажилтны тухай хуульд зааснаас гадна дор дурдсан үүрэг хүлээнэ:”

2 дугаар зүйл. Энэ хуулийг Эрүүл мэндийн ажилтны тухай хууль хүчин төгөлдөр болсон өдрөөс эхлэн дагаж мөрдөнө.             

НИЙГМИЙН ЭРҮҮЛ МЭНДИЙН ТУСЛАМЖ, ҮЙЛЧИЛГЭЭНИЙ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

1 дүгээр зүйл.Нийгмийн эрүүл мэндийн тусламж, үйлчилгээний тухай хуулийн дараах зүйл, хэсэг, заалтыг доор дурдсанаар өөрчлөн найруулсугай:
1/17 дугаар зүйлийн 17.1 дэх хэсэг:
“17.1.Нийгмийн эрүүл мэндийн ажилтан нь Эрүүл мэндийн ажилтны тухай хуульд зааснаас гадна дараах эрх эдэлнэ:”
1/17 дугаар зүйлийн 17.2 дах хэсэг:
“17.2.Нийгмийн эрүүл мэндийн ажилтан нь Эрүүл мэндийн ажилтны тухай хуульд зааснаас гадна дараах үүрэг хүлээнэ:”
1/18 дугаар зүйлийн 18.1 дэх хэсэг:
“18.1.Нийгмийн эрүүл мэндийн ажилтан нь энэ хууль болон Эрүүл мэндийн ажилтны тухай хууль, Төрийн албаны тухай хууль, Хөдөлмөрийн тухай хуульд заасан нийгмийн баталгаагаар хангагдана.

2 дугаар зүйл. Энэ хуулийг Эрүүл мэндийн ажилтны тухай хууль хүчин төгөлдөр болсон өдрөөс эхлэн дагаж мөрдөнө.             


МОНГОЛ УЛСЫН ИХ ХУРЛЫН ДАРГА Н.УЧРАЛ













МОНГОЛ УЛСЫН ХУУЛЬ

	2026 оны …дугаар сарын ...-ны өдөр
	
	
	Улаанбаатар 
         хот




ЗӨРЧЛИЙН ТУХАЙ ХУУЛЬД НЭМЭЛТ ОРУУЛАХ ТУХАЙ

	1 дүгээр зүйл.Зөрчлийн тухай хуулийн Зургаадугаар бүлэгт доор дурдсан агуулгатай 6.32 дахь зүйл нэмсүгэй:
“6.32 дугаар зүйл.Эрүүл мэндийн ажилтны тухай хууль зөрчих
1.Эрүүл мэндийн ажилтан, эмнэлгийн мэргэжилтэн, эрүүл мэндийн бусад ажилтан, эрүүл мэндийн байгууллага нь Эрүүл мэндийн ажилтны тухай хуулиар хориглосон болон үүрэг болгосон хэм хэмжээг зөрчсөн бол ажилтныг таван зуун нэгжтэй тэнцэх хэмжээний төгрөгөөр, хуулийн этгээдийг таван мянган нэгжтэй тэнцэх хэмжээний төгрөгөөр торгоно.
2.Эрүүл мэндийн ажилтан, эмнэлгийн мэргэжилтэн, эрүүл мэндийн бусад ажилтан, эрүүл мэндийн байгууллагыг Эрүүл мэндийн ажилтны тухай хуульд заасан эрхээ эдлэх, чиг үүргээ хэрэгжүүлэхэд саад учруулсан бол хүнийг таван зуун нэгжтэй тэнцэх хэмжээний төгрөгөөр, хуулийн этгээдийг таван мянган нэгжтэй тэнцэх хэмжээний төгрөгөөр торгоно.”
2 дугаар зүйл.Энэ хуулийг Эрүүл мэндийн ажилтны тухай хууль хүчин төгөлдөр болсон өдрөөс эхлэн дагаж мөрдөнө.

ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛЬД НЭМЭЛТ ОРУУЛАХ ТУХАЙ
	1 дүгээр зүйл.Зөрчил шалган шийдвэрлэх тухай хуулийн 1.8 дугаар зүйлийн 6.8 дах заалтын “28, 29, 30, 31, 32, 33, 34 дэх хэсэг;” гэсний дараа "6.32 дугаар зүйл" гэж, 6.53 дах заалтын “15.2 дугаар зүйлийн 1 дэх хэсэг;” гэсний дараа "6.32 дугаар зүйл" гэж, 6.59 дэх заалтын "15.2 дугаар зүйлийн 1 дэх хэсэг," гэсний дараа "6.32 дугаар зүйл" гэж, 6.60 дах заалтын "15.2 дугаар зүйлийн 1 дэх хэсэг" гэсний дараа "6.32 дугаар зүйл" гэж тус тус нэмсүгэй.
2 дугаар зүйл.Энэ хуулийг Эрүүл мэндийн ажилтны тухай хууль хүчин төгөлдөр болсон өдрөөс эхлэн дагаж мөрдөнө.

